
1. XUSTIFICACIÓN E CONTIDO DO RESUMO EXECUTIVO 

O artigo 86 do RLSG establece  que os documentos que recollan a supensión de licenzas 

incorporarán un resumo executivo, o cal deberá expresar, polo menos, os seguintes aspectos: 

a) No caso de que haxa ordenación proxectada, delimitación dos ámbitos a que esta altera 

a vixente, cun plano da súa situación e determinación do alcance da dita alteración. 

b) De ser o caso, os ámbitos en que se suspenda o outorgamento de licenzas e a duración 

da dita suspensión. 

c) O alcance das licenzas que suspende, de acordo co establecido no número 3 deste 

artigo. 

 

2. O PLAN ESPECIAL NO PXOM DE CARBALLO. 

O Plan Especial 2 Razo- Arnados delimítase no Plan Xeral de Ordenación Municipal do 

Concello de Carballo aprobado definitivamente por Orde do 4 de febreiro de 2016 por Orde da 

Consellería de Medio Ambiente e Ordenación do Territorio. 

 
O ámbito delimitado polo PXOM comprende segundo a súa ficha unha superficie de 312.811m² 

situados na parroquia de San Martiño a carón da Praia de Razo. Está composto por dúas 

bolsas de terreo situadas ao este e oeste do núcleo de Arnados unidas por unha pequena 

banda que recolle parte do espazo público situado ao norte (metade setentrional do vial e 

aparcadoiros e zonas verdes).  

 

Delimitación do ámbito sobre ortofoto 2014 

O obxecto para o seu desenvolvemento segundo o propio PXOM é ademais de dar 

cumprimento dos obxectivos establecidos no POL para esta área de recualificación, o de 

ordear de forma integral as áreas susceptibles de acoller dotacións na costa, cos usos propios 

de espazos libres, actividades deportivas, accesos ás praias, aparcadoiros, etc, nun entorno 

sensible a nivel medioambiental e paisaxístico. 

 

O obxecto e determinacións establecidos polo PXOM para o desenvolvemento do plan especial 

de protección, infraestruturas e dotacións en Razo Arnados recóllense na súa ficha: 

 
 
O PXOM non conta con ordenación detallada para o ámbito senón que o remite á redacción 

dun Plan Especial de Protección , infraestruturas e dotacións. 

 

3. DELIMITACIÓN DO ÁMBITO DO PLAN ESPECIAL 

 
Para a elaboración do plan especial realizouse un levantamento topográfico do ámbito a unha 

escala máis de detalle e actualizada que a existente no PXOM de Carballo. 

O traslado da delimitación do ámbito establecido no PXOM á nova cartografía pon de manifesto 

a necesidade de realizar un lixeiro reaxuste do ámbito do PE. 

 
A superficie do ámbito unha vez realizado o axuste é de 313.171m² . 

 O obxectivo do reaxuste, descrito no apartado 3 da memoria xustificativa, é a incorporación 

íntegra dos viais circundantes da delimitación, incorporando unicamente terreos calificados 

como viario, polo que non se están a incorporar ao ámbito terreos con aproveitamento 

urbanístico. Exclúese unha pequena porción dunha edificación parcialmente afectada e os 

terreos dentro do DPMT de xeito que o reaxuste non afecta aos obxectivos do PE nin a 

ordenación prevista. 

 

 

4. ÁMBITO DE SUSPENSIÓN DE LICENZAS E ALCANCE. 

 
O ámbito afectado pola aprobación do Plan Espacial de protección, infraestruturas e dotacións 

é o recollido no reaxuste cunha superficie de 313.171m², polo tanto a área afectada pola 

suspensión do procedemento de outorgamento de licenzas coincidirá con este ámbito. 

 

De acordo co establecido nos artigos 47.2. da LSG e 86.2 do RLSG esta suspensión terá unha 

duración máxima de dous anos, contados desde a aprobación inicial e, en calquera caso, 

extinguirase coa aprobación definitiva do plan especial. 

 

A suspensión afectará ás licenzas de parcelación, edificación e demolición, de acordo co 

disposto no artigo 86.3. do RLSG esta suspensión non afectará a: 

a) As obras de mantemento, conservación e reforma, salvo no caso de obras de rehabilitación 

integral que sexan equiparables á reconstrución total do edificio non xustificadas en razóns de 

urxencia ou que supoñan un aumento do volume edificado. 

b) Ás licenzas de primeira ocupación. 

c) Aos proxectos que cumpran simultaneamente o instrumento de planeamento en vigor e a 

revisión ou modificación deste, sempre que esta fose aprobada inicialmente. 

d) Aos actos suxeitos ao trámite de comunicación previa, sempre e cando se trate de obras ou 

actos para a implantación de usos ou actividades autorizados polo novo planeamento. 

 
 
 
 
 

Firman o presente en novembro de 2020 

